
請追尊先代奏

作者：鄭玨　唐

本作品收錄於《全唐文/卷0847》

恭以皇帝陛下特降睿慈，俯詢輿議。尊曆朝之正典，允多士之虔祈。廣溥天孝治之風，

慰萬國仁親之道。臣聞自古英主入紹洪基，莫不慎固遠圖，凝思往事，敬宗尊祖，追養

存誠。廣殊號於園陵，展異儀於璽紱。春秋殷薦，霜露永懷。又聞兩漢以諸侯王入繼帝

統，則必易名上諡。廣孝稱皇，載於諸王故事，孝德皇、孝仁皇、孝元皇是也。伏冀聖

慈，猥從入願，許取皇而薦號，兼上諡以尊名。改置園陵，仍增兵衛。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


